
Биһиги редакциябытыгар Намнааҕы техникум директора Ньур-

густан Жирков, преподаватель Любовь Христофорова, производ-

ственнай үөрэхтээһин маастара Евгений Винокуров, өр сылларга 
техникумҥа үлэлээбит, билигин «Намгазстрой» ХЭО директора 
Анатолий Федоров уонна техникум выпускнига, эдэр специалист 
Андрей Олесов редакцияҕа кэлэн ситиһиилэрин үллэһиннилэр.

Ол курдук, олун-

ньу 23 күнүттэн муус 
устар 6 күнүгэр диэ-

ри республикабыты-

гар «Worldskills Russia 
2015» диэн регионнааҕы 
чемпионат ыытыллан 
бүттэ. Бу күрэхтэһии 
Саха сиригэр үһүс 
төгүлүн ыытылынна. 
Чемпионакка идэтий-

бит анал үөрэх сту-

деннара, эдэр специа-

листар кыттыбыттар. 
Быйылгы сылга сварка 
технологиятын күрэх-

тэһиитэ Мирнэй куо-

ракка ыытыллыбыт. 
Бу чемпионакка Граф 
Биэрэгэр баар техни-

кум студеннара сылын 
аайы кытталлар. Ол 
курдук, «Сварка техно-

логията» диэн көрүҥҥэ 
2013 сылга Климовскай 
Николай уонна Нико-

нов Эрчим кыттаннар 
10 иһигэр киирбиттэр, 
2014 с. Олесов Андрей 
4 миэстэ буолбут уонна 
быйылгы күрэххэ эдэр 
специалист быһыыты-

нан кыттан 26 кыттааччыттан 
икки күн устата «LincolnElectric»  
уонна «KEMPPI» диэн автомат 
сваркаларынан үлэлээн эрэл-

лээхтик иккис миэстэ буолан, 
АЛРОСА компанияттан анал 
бириис тутта. Муус устар 15 
күнүгэр Дальнай Востоктааҕы 
регионнааҕы чемпионакка киир-

сэр быраабы ылла. 
Андрей үөрэҕин бүтэрэн 

билигин «Намгазстрой» ХЭО 
сварщигынан таһаарыылаах-

тык үлэлии сылдьар. «Нам-

газстрой» тэрилтэ үлэһиттэрэ 
улахан аҥара техникум выпус-

никтара. Анатолий Анисимович 
эмиэ техникум выпускнига уон-

на 20-чэ сыл үөрэммит кыһаты-

гар таһаарыылаахтык үлэлээ-

бит, государственнай экзамен 
хамыыһыйатын председателэ. 
Техникумҥа «Династия сварщи-

ков Федоровых» диэн күрэхтэ-

һии ыытар. Онно Андрей куру-

утун ситиһиилэхтик кыттарын 
бэлиэтээбиттэр.   

Техникумҥа Саха республи-

катын профессиональнай үөрэх-

тээһиҥҥэ, кадры бэлэмнээһиҥҥэ 
уонна аттарыыга министерство-

тын өйөбүлүнэн «Профессио-

нальнай үөрэхтээһини сайын-

нарыы» программа чэрчитинэн 
4 мөл. суумалаах билиҥҥи ирдэ-

билгэ эппиэттиир вентиляцион-

най уонна сварочнай оборудова-

ние ылбыттар. Онон бары көрүҥ 
сварка барыта баар буолбут. 

Семен АРГУНОВ

ТЕХНИКУМ ҮРДҮК 
СИТИҺИИТЭ

Ааспыт нэдиэлэҕэ П. Сивцев аатынан история, этнография му-

зейыгар «Кытыастар кыһалаах — айыы уустара» диэн улууспут 
тимирин уустарын туһунан кэпсиир, ааттарын-суолларын үйэти-

тэр, оҥоһуктарын бар дьоҥҥо көрдөрөр бэртээхэй быыстапканы 
аһыы тэрээһинэ буолла.

Быыстапка аһыллыытыгар 
киирии тылы музей директо-

ра А.И. Копырин оҥордо. Кини 
кэнниттэн улууска олорон, айан 
ааспыт биллиилээх уустар ту-

старынан ахтыыны улуус кыра-

айы үөрэтээччитэ, улуус Ытык 

киһитэ И.З. Кривошапкин кэп-

сээтэ.
Салгыы тылы улууспут бас-

тыҥ ууһа, РСФСР үөрэҕириитин 
туйгуна, СР үтүөлээх учуутала 
И.Н. Готовцев, уус идэтин үөрэ-

тиигэ, сөргүтүүгэ утумнаахтык 
ылсан үлэлии сылдьар энтузиаст 
В.И. Герасимов, республикаҕа 
биллэр тимир ууһа А.Ю. Христо-

форов уо.д.а. эттилэр.
Улууспут музейын үлэһит-

тэрэ 2002 сылтан саҕалаан Таас-

таахха олорбут, үөскээбит ти-

мир уустара тимир рудатыттан 

бэйэлэрэ уһааран туттар араас 
сэби-сэбиргэли, иһити-хомуоһу 
оҥорууларын булар, үөрэтэр 
сыалтан хаста да анал экспеди-

ция тэрийбиттэрэ. Бу экспеди-

циялар Таастаахха тимир руда-

та баарын, олохтоох уустар ону 

уһааран уһаммыттарын дакаа-

стаабыттара.
Бу аһыллыбыт быыстапка-

ҕа үтүө үгэс, утум салҕанарын 
өбүгэлэр үтүө дьарыктарын 
салгыыр кыахтаах уустар ба-

алларын, үүнэн-сайдан тахсан 
иһэллэрин билсэбит, кинилэр кө-

рүөхтэн кэрэ, мындыр, тупсаҕай 
оҥоһуктарын көрөн үөрэбит. Сэ-

дэх экспонаттары көрөн намнар 
дьоҕурдаах, мындыр уус дьонно-

охпутунан киэн туттуубут өссө 
күүһүрэр.

И. ИВАНОВ

КЫТЫАСТАР КЫҺАЛААХ
 АЙЫЫ УУСТАРА

Саха сатаабатаҕа суох

Аан дойду дьахталларын 
бырааһынньыгынан эҕэрдэлээн 
туран, дьарыктаах буолуу  кии-

нэ ийэлэргэ анаммыт програм-

матын туһунан билиһиннэриэн 
баҕарар. Ол курдук, 2014 сыл-

лаахха оҕо көрөн уоппускаҕа 
олорор 20 ийэлэри эбии үөрэҕи-

нэн хааччыйдыбыт. Бу програм-

манан «Эрэл» учебнай кииҥ-

ҥэ «Компьютерный дизайн», 
«1С-Бухгалтерия», иистэнньэҥ, 
парикмахер куурустарыгар 
үөрэннилэр.

Быйылгы сылга бу программа 
үлэтэ салҕанар. Ол курдук, ном-

нуо 4 эдэр ийэлэр «Эрэл» үөрэтэр 
кииҥҥэ парикмахер, иистэнньэҥ 
идэтин баһылыы сылдьаллар.

Быйыл бу программаҕа эбии 
үбүлээһин көрүллэн, балыыһа 
үлэһиттэрин сертификацион-

ный циклгэ үөрэтэр былаанна-

ахпыт. Ону таһынан «Институт 
управления при президенте 
РС(Я)», «Институт новых тех-

нологий РС(Я)», «Институт раз-

вития образования и повышения 
квалификации работников об-

разования РС(Я)» базаларыгар 
6 киһини үөрэтиэхтээхпит. Ку-

урустара бэрт кэрэхсэбиллээх, 
дьахталлар инники үлэлэригэр 
туһалаах дии саныыбыт. Хо-

лобур, билигин тэрилтэҕэ ба-

рытыгар ирдэнэр «Управление 

государственными (муници-

пальными) закупками», «Совре-

менный руководитель в системе 
государственного управления», 
«Современный деловой якутский 
язык», «Тэрилтэҕэ документа-

ция, делопроизводство», «Му-

зыка для всех», «Методическое 

сопровождение учащихся при 
подготовке к ЕГЭ и ГИА» диэн 
куурустарга баҕалаахтары та-

лан, наардаан үөрэтиэхтээхпит. 
Бу куурустар дистанционнай 
да форманан ыытыллыахтарын 
сөп, онон үөрэниэн баҕалаах ий-

элэр эбэтэр үлэһиттэрин квали-

фикациятын үрдэтиэн баҕалаах 
тэрилтэ салайааччылара дьа-

рыктаах буолуу киинигэр бил-

сиэххитин сөп.
Үөрэтии государство суо-

тугар дьарыктаах буолуу ки-

ининэн төлөнөр. Үөрэтии бол-

дьоҕо идэлэриттэн көрөн 2 нэ-

диэлэттэн 4 ыйга диэри. Ман-

на 3 саастарыгар диэри оҕо-

лоох ийэлэр  үөрэниэхтэрин 
сөп. Үөрэнэн бүттэхтэринэ ки-

нилэргэ анал свидетельство 
эбэтэр сертификат туттарыл-

лар, бу докумуон квалифика-

цияларын үрдэппиттэрин туо-

һулуур, инникитин үлэлэрин  
салҕыылларыгар көмөлөөх.

Үөрэниэн баҕалаах ийэлэртэн 
ирдэнэр докумуоннар:

1. Паспорт.
2. Идэтин туоһулуур диплом 

эбэтэр свидетельство.
3. Идэтэ суохтарга — атте-

стат.
4. Оҕо төрөөбүтүн туһунан 

свидетельство.
5. Үлэлиир тэрилтэтиттэн 

уоппускаҕа олорорун туһунан 
справка.

Инна СИВЦЕВА, 
Нам улууһун дьарыктаах 

буолуу киинин салайааччыта

ИЙЭЛЭРГЭ АНАЛ ҮӨРЭХ
Специалист сүбэлиир

БЭІЭЇЭЭ...  
БҮГҮН...  

САРСЫН...
Улуус баһылыгын 

мунньаҕыттан 
бэлиэтээһиннэр

Баһаарынай сулууспа эппи-

тинэн нэдиэлэ этэҥҥэ ааспыт. 
Арай Сангаар, Түбэ икки арды-

гар суолга биир киһи массыы-

ната алдьанан моһуогурбутун 
биллэрбиттэр, барыта этэҥҥэ 
түмүктэммит. Баһаарынай чаас 
саҥа дьиэтигэр ГИМС сулууспа-

та көһөн кэлбит.
Ойуур баһаардарыгар бэлэм-

нэнии чэрчитинэн бэрэбиэркэ 
ыытыллыбыт.

*  *  *

«Учур» ХЭО улуус киини-

гэр диэри айылҕа гааһын ик-

кис утаҕын траншеятын бэлэм-

ниир, манна отчуттар алааска 
ходуһаларыгар тахсалларыгар 
мэһэй үөскээбитин эппиттэр, 
онуоха хас да сиринэн массыына, 
трактор ааһар сирдэрин оҥор-

буттар.
*  *  *

Спортуправление иһитин-

нэрбитинэн субуотаҕа, өрөбүлгэ 
4 күрэхтэһии ыытыллыбыт, ман-

тан 3-һэ республика таһымнаах. 
Ол курдук, остуол тенниһигэр 
14 хамаандаҕа 100 кыттааччы 
күрэстэспит. Биһиги хамаанда-

быт 1 миэстэни, уус-алданнар 
иккиһи, Дьокуускай иккис ха-

маандата үһүс миэстэни сити-

спиттэр. Биирдиилээн киирсиигэ 
Намтан Елизавета Матвеева 2-с 
миэстэҕэ тахсыбыт. 

«Дыгын оонньууларын» 7 
төгүллээх чемпиона Иван Бело-

любскай бирииһигэр чемпионнар 
кубоктара күрэхтэһии буолла. 
Улахан хатыһыы кэнниттэн бас-

такы миэстэҕэ Уус-Алдантан 22 
саастаах Дмитрий Попов, икки-

скэ Уус-Дьааҥыттан Алексей 
Козлов, үһүскэ биһиги бөҕөспүт 
Алексей Кутуков тигистилэр. 

«Дети Азии» оонньууга бэ-

лэмнэнии чэрчитинэн П. Пи-

нигин турнирыгар 9 хамаанда 
кытынна, намнар 9 мэтээли си-

тиспиттэр. Оттон улууска ком-

плекснай спартакиада иһинэн 
буулдьанан ытыыга күрэхтэ-

һиигэ 116 спортсмен кииристэ. 
Улахан нэһилиэктэргэ Нам сэ-

лиэнньэтин хамаандата 1, Ап-

пааны 2-с, Хамаҕатта 3-с миэстэ 
буоллулар. Орто нэһилиэктэргэ 
Арбын бастаата, Таастаах ик-

кис, 2 Хомустаах үһүс миэстэ-

ҕэ тигистилэр. Күрэхтэһии өссө 
сытыырхайыан, Бөтүҥ уонна 
Никольскай хамаандалара кыт-

тыыны ылбатылар.
Кэлэр өрөбүлгэ Бүлүүгэ хап-

саҕайга республика чемпионаты-

гар биһиги бөҕөстөрбүт кыттыы-

ны ыла барыахтара.
*  *  *

Муус устар 1 күнүгэр Дьоку-

ускайга Нам улууһун Күннэрэ 
ыытыллыахтара, сүрүн тэрээ-

һин ХИФУ «Сэргэлээх уоттара» 
культура киинигэр ыытыллар. 
Күннэр чэрчилэринэн улуус де-

путаттара Ил Түмэн комитетта-

рын салайааччыларын көрсүөх-

тэрэ, маны сэргэ правительство 
председателин солбуйааччы А. 
Соловьевы кытта көрсүһүү бы-

лааннанар.
*  *  *

Ветераннар фондаларыгар 
үбү киллэрии бытаарда, ааспыт 
нэдиэлэҕэ дьарыктаах буолуу 
киин 3 тыһ. солк. киллэрбит. Онон 
бу өттүнэн үлэ күүскэ ыытылла-

рыгар сорук турда.
Бэлиэтэннэ В. КАСЬЯНОВ

2014 сыл кулун тутар 18 кү-

нүгэр диэри -34°-26° сарсыар-

да аайы тымныйан баран, ку-

лун тутар 19-20 күннэригэр 
сарсыарда -8°-3°, күнүс -1°-2° 
буолуталаан баран -21°-24°, 
күнүһүн арыт +3°+5°, -2°-3° бэ-

лиэтэтэлээн ылбыта. Аҕыйах күн 
кыраһалаабыта, үксэ былыта 
суох, 26-гар күүстээх тыаллаах 
этэ. Буурҕата, хаара суох ый аа-

спыта. Саас кэлиитэ эрдэлээбитэ.
Оттон быйыл, 2015 с. кулун 

тутар саҕаланыаҕыттан -35°-
38°, онтон 13-гэр -24°кыраадыс 
буолан тымныйаат, сарсыныгар 
сарсыарда -9°, күнүс -4°, хаар 
2-3 см халыҥ түспүт. 15-гэр сар-

сыарда -5°-6°, күнүс -3° буолан 
турда. Хаар эмиэ балачча түспүт. 
Былырыын халлаан 19 күнүттэн 
сымнаппыт буоллаҕына, бый-

ыл 14-тэн сымнатта, сылыйда. 
Дьэ, муокас. Хаар халыҥа 38-
39 см буолла. Былырыын хаар 
халыҥ этэ, эрдэ уулларан си-

мэлитэн кэбиспитэ. Эбэбит да 
халааннаабатаҕа.

Өбүгэлэрбит суоттууллары-

нан, хаарын ыам ыйын 1 күнүгэр 
диэри 80-90% тутан тиийэн, ыам 
ыйын 6 күнүгэр, Дьөгүөрэйэп 

таҥараҕа үрэхтэр ууларын тэҥ-

ҥэ сыһа сүүрдэн, өрүс уута эбил-

лиэхтээх, алаас, үрэх ходуһата 
ньүөлсүйэн, от-мас үүнүөхтээх 
этэ. Ону баара халлааны, таҥара-

ны барытын ыксатаммыт, айыл-

ҕа да уларыйар буолла. Киһи 
аймах элбээн, сыралҕаммытыгар 

хаарбыт эрдэ ууллар. Быйыл 
кыһын тохсунньу, олунньу ый-

дар бытарҕан тымныыларын 
көрдөрбөтүлэр. Ахсынньыга 
-48°-50° буолуталыы сырытта. 
Эрдэ сылыйбытын иэстэһэн, ты-

алыран хатааһын ыам ыйыгар 
диэр уһуон сөп. Быйыл олун-

ньу 1-2 күннэригэр хаардаах, 
буурҕалаах, тибэн соһутта.

Иитэр сүөһүбүт аҕыйаан, 
тэйэ быһыытыйан, от-мас үүнэрэ 
буоллар диэччи аҕыйыах курдук. 
Халаан уута куттааһына да на-

мырыах курдук. Өрүскэ халаан 
уутун дьаһайса сатааччы, үлэ 
оҥостон дьарыктанааччы да эл-

бэх. Бүтүн МЧС сыллааҕы үлэтэ, 
ким да былдьаспат.

Былырыын, быйыл кулун ту-

тар күннээҕи туруктарын бэлиэ-

тэммиппин, дьоҥҥо өйдөөтүннэр 
диэн суруйдум. 

К. ЕРЕМЕЕВ, 
Кыһыл-Сыыр

Егор Егорович Кудрин (хаар-

тыскаҕа) Хамаҕатта нэһилиэгин 
ОДьКХ-н старшай маастарынан 
үлэлээбитэ баара-суоҕа үс сыл 
буолла. Ол да буоллар, бу кэм 
устата бэйэтин сиппит-хоппут 
салайааччы быһыытынан көр-

дөрдө. Салайар дьонун кытта 
сөптөөх сыһыаны булан, бэйэ-
бэйэлэрин өйдөһөн үлэлииллэр.

Кэнники сылларга тэрилтэҕэ 
энергосбережение политикаҕа 
киирэн, дьон үлэлиир миэстэлэ-

рэ суох оҥоһуллан, үлэтэ суох 
хаалан өйдөспөт да балаһыан-

ньа тахсара баар суол. Ону бары-

тын өйдөтүһэн этэҥҥэ аастылар. 
Холобура, урут аҥардас Хама-

ҕаттаҕа 24 киһи үлэлээх эбит 
буоллаҕына, күн бүгүн 14 киһи 
хаалла. Ити билиҥҥи кэм ирдэ-

билэ. Хамаҕаттаҕа 4 хочуолунай 
дьуһуурунай оператора суох, 
быһа киин диспетчерскэйтэн 
хонтуруолланар.

«Саҥа ньыманан үлэлиир 
хайдах эбитий?» - диэн ыйыттым, 
«Үөрэнэн үчүгэй», - диэн эппиэт-

тиир хос туох да быһаарыыта 
суох. Судургу. Үлэтэ эмиэ, эп-

пиэттиирин курдук, судургутук 
быһаарыллар. Ол иһин да, Хама-

ҕатта ОДьКХ-та улууска үчүгэй 
үлэлээх учаастак быһыытынан 
биллэр.

Е г о р ,  Е г о р о в и ч ,  ү л э ҥ -
хамнаһыҥ ситиһиилээх буоллун. 
Кытаат, үлэлээн бурҕатан ис.

А.Г. КОБЯКОВ, 
пресс-киин

Ааҕааччы, дорообо!
Ааспыт нэдиэлэҕэ Ил Түмэн депутаттара 

Алексей Еремеев уонна Николай Румянцев 
улуус киинигэр тулаайах оҕолор олорор дьиэ-

лэрин үөрүүлээхтик арыйыы тэрээһинигэр 
кыттыыны ыллылар, бэлэх-туһах туттар-

дылар. Ханна улуус дьаһалтата республика 
парламеныгар депутаттарын кытта ыкса үлэ-

лиир сиригэр түмүктэр да биир оннук үчүгэй 
буолаллар. Алексей Ильичтиин Партизан орто 
оскуолатын тутуутун саҕалыырга эрдэттэн бы-

лааннаан, соруктары чопчулаан, эбээһинэстэри 
үллэстэн үлэлээбиппит кыайыылаах буоларын 
көрө итэҕэйдим.

Онтон Николай Иннокентьевич ыраах сытар нэһилиэктэрбитигэр 
автобус сырыытын тэрийиигэ быһаччы көмөтүгэр дьон-сэргэ улахан 
махталын биллэрэр, кини спонсор быһыытынан элбэх тэрилтэлэр-

гэ, кыаммат-түгэммэт дьоҥҥо, араас үбүлүөйдэргэ көмөтүн ааҕан 
сиппэккин. Ити тэҥэ Петр Юмшанов, Алина Винокурова бэйэлэ-

рин билиилэринэн, кыахтара тиийэринэн сөптөөх көмөнү оҥорол-

лор. Алина Романовна араас креативнай ис хоһоонноох күрэхтэри 
тэрийэн ыытта, тыа хаһаайыстыбатын салаатыгар сүбэ-ама буолар. 
Сорох улуустар баһылыктара маннык үлэлиирбитин сөҕө-махтайа 
бэлиэтииллэр, онтон сылыктаатахха, дьаһалталар уонна депутат-

тар бииргэ үлэлииллэригэр балаһыанньа эриэ-дэхси буолар эбит. 
Төһөнөн кризис тэнийэр, балаһыанньа уустугурар да, биир оч-

чонон сомоҕолоһорбут, уруккуну-хойуккуну аахсыбакка уопсай 
интэриэһи өрө тутарбыт наада буолсу. Онуоха депутаттарбыт төһө 
да иллэҥнэрэ суоҕун иннигэр быыс-арыт булан, төрөөбүт улууста-

рын мэлдьи билсэ, сибээстэһэ тураллара, бииргэ үлэлэһэллэрэ үтүө 
холобур буолуохтаах.

Александр АТЛАСОВ

Улуус баһылыгын колонката

ААСПЫТ НЭДИЭЛЭҔЭ

АЙЫЛІА БЭЙЭТЭ 
ДЬАҺАНАР

Билгэлээһин

Хааччыйыы хайдаҕый?

ҮЧҮГЭЙ ҮЛЭЛЭЭХ УЧААСТАК

Кулун тутар 12 күнүгэр «Сар-

даҥа» кинотеатрга «Открытие 
Года предпринимательства» 
диэн бэрт сэргэх тэрээһин буо-

лан ааста. Төһө да үлэ күнэ, кү-

нүскү бириэмэ буолбутун иһин, 
дьон-сэргэ кэлэ сатаабыт. 

Ол курдук, 11 чаастан быы-

стапка–дьаарбаҥкаҕа ас-үөл, 
сахалыы иһит-хомуос, сиэлтэн, 
туостан о.д.а. араас матырыйа-

алтан оҥоһуктар, миэбэл атыыта 
улахан сэҥээриини ылла. Пред-

приниматель Георгий Иванов 

маһынан уонна МДФ матырый-

аалынан удамыр сыанаҕа олус 
үчүгэй миэбэл оҥорон быыстап-

калаата, ону таһынан дьонтон 
сакаас хомуйда, Үөдэйтэн атах 
таҥаһа оҥорор Афанасий Про-

копьев сахалыы атах таҥаһын 
коллекцията дьон болҕомтотун 
тарта. «Эрэл» пищекомбината 
бэртээхэй бородууксуйата ха-

маҕатык атыыга барда. Парик-

махердар, визажистар, мани-

кюрдар дьахталларга маастар-
кылаас көрдөрдүлэр, өҥөлөрүн 
рекламалаатылар. 

Эбиэт кэннэ Предприни-

мательство сылын үөрүүлээх 
быһыыга-майгыга аһыы буолла. 
Манна улуус баһылыга А.П. Ат-

ласов, республикаҕа Бизнес-ин-

кубатордары иилиир-саҕалыыр 
салайааччы М.Г. Карбушев, 
«Ленскэй нэһилиэк» МТ баһы-

лыга А.Г. Новгородов, улуус мун-

ньаҕын председателэ И.Р. Попов 
уонна Дьокуускай куорат Коор-

динационнай сэбиэтин чилиэнэ, 
«КопирТехСервис» генеральнай 
директора А.Т. Никифоров, пре-

принимателлэр бырааптарын кө-

мүскүүр Омбудсмен А.В. Соколо-

ва Нам улууһугар представителэ 
О.Н. Протопопова тыл эттилэр. 

Ол курдук, СР предприни-

мательство дьыалатыгар уон-

на туризм сайдыытыгар мини-

стерствотын аатыттан Изюков 
А.Г. («Туйаара» маҕаһыын), 
Воронина О.В. («Радуга» маҕа-

һыын), Молчанова Н.Е. («Нива» 
маҕаһыын) бочуотунай грамота 
туттулар. Маны таһынан, Алек-

сандр Павлович улуус дьаһалта-

тын аатыттан бастыҥ предпри-

нимателлэргэ «Копир+» ХЭО 
директорыгар Б.Г. Новгородовка, 
«Айан-Транс» ХЭО директоры-

гар В.П. Афанасьевка бочуоту-

най грамотатын, ону тэҥэ атын 
үлэлии-хамсыы сылдьар пред-

принимателлэргэ Махтал сурук 
туттарда.  

«Улууска дьоҕус бизнес сай-

дыытыгар болҕомто ууран, бы-

лырыыҥҥыттан олохтоох бо-

родууксуйаны оҥорон таһаа-

рааччыларга, социальнай өҥөнү 
оҥорооччуларга, саҥа саҕалыыр 
предпринимателлэргэ 14 мөл. 326 
тыһ. солк. өйөбүл оҥордубут. Ма-

ныаха улуус 5 мөл. 400 тыһ. солк. 
бюджекка көрбүтэ, нэһилиэктэр 
2 мөл. солк. биэрбиттэрэ,  уонна 
республикаттан эбии үбүлээ-

һин (софинансирование) 6 мөл. 
926 тыһ. солк. кэлбитэ. Быйыл 
улуус бюджекка дьоҕус бизне-

скэ уонна туризмҥа диэн 10 мөл. 
солк. көрдө. 

Предприниматель төлүүр 
нолуога нэһилиэк уонна улуус 
бюджетыгар киирэрин,  кини 
үлэ миэстэтин таһааран, олох 
хаачыстыбатын тупсаран, соци-

альнай-экономическай сайдыыга 
балай да кылаатын киллэрэрин 
өйдүөххэ наада. Билигин улуус-

ка бизнес-сообщество сыыйа-ба-

айа үөскээн эрэр, хас нэһилиэк 
аайы активистар бааллар. Биһи-

ги кинилэри кытта сибээстэһэн 
үлэлиэхпит. Олохтоох дьаһалта-

лары, баһылыктары кытта эмиэ 
биир тыл булан көдьүүстээхтик 
үлэлиир санаалаахпыт», - диэн 
улуус баһылыга санаатын эттэ.  

«Ленскэй нэһилиэк» МТ ба-

һылыга А.Г. Новгородов эҕэр-

дэ тылын этэн туран «Копир+» 

атыы-эргиэн киинин директорын 
Борис Новгородовы «Нэһилиэк 
социальнай-экономическай 
сайдыытыгар кылаатын иһин» 
диэн бэлиэнэн наҕараадалаата. 
Итиэннэ иистэнньэҥ Елена  
Алексееваҕа Махтал сурук тут-

тарда.
Улуус депутаттарын сэбиэ-

тин председателэ Соловьев А.И. 
(«Төрүт уу» ыраас уу), Виноку-

ров И.Н. (атыы-эргиэн), Ермола-

ев Ю.П. («Ленские зори» ХЭО) 
уонна Эверестова С.И. («Баай 
хочо» ХЭО) үлэлэрин Махтал 
суругунан бэлиэтээтэ. 

«Бизнес-инкубатор» тэрил-

тэ генеральнай директора М.Г. 
Карбушев тэрээһин үрдүк та-

һымнаахтык ыытыллыбытын бэ-

лиэтээтэ уонна улууска Бизнес-
инкубатор тутуута саҕаланарын 
биһирээтэ. «Бизнес-инкубатор 
улууска дьоҕус бизнес сайдыы-

тыгар төһүү күүс буолуохтаах, 
манна саҥа саҕалыыр предпри-

нимателлэргэ атахтарыгар ту-

ралларыгар кыах бэриллиэхтээх. 
Манна үрдүгэр үчүгэй аудитория 
оҥорон Бизнес-оскуола аһан ку-

урустары, маастар-кылаастары 
бэйэҕит ыытаргыт ордук», - диэн 
баҕа санаатын эттэ. 

«КопирТехСервис» генераль-

най директора, биир дойдулаах-

пыт А.Т. Никифоров улуус пред-

принимателлэрэ тус-туһунан 
бэйэлэрэ бэйэлэригэр сылдьан 
элбэҕи сүтэрэллэрин, түмсүү-

лээх эрэ буоллахтарына баар 
кыһалҕалары көдьүүстээхтик 
быһаарыахтарын тоһоҕолоон 
бэлиэтээтэ. «Бизнес-сообщество 
тэрээһиннээхтик, биир санаанан 
үлэлиирэ хайаан да таһаарыы-

лаах, кыайыылаах буолуо», - ди-

этэ Александр Тарасович.
Омбудсмен представителэ 

О.Н. Протопопова: «Предпри-

нимателлэргэ салалта өттүттэн 
административнай барьер, бюро-

кратия суох буолуутун туһугар 
үлэ күүһүрүө, инникитин түмсэн, 
биир сүбэнэн үлэлиэхпит, оччо-

ҕо элбэҕи кыайыахпыт», -  диэн 
Александр Тарасович этиитин 
бигэргэтэн биэрдэ.

Салгыы «Баай хочо» суру-

наал презентациятын редактор 
С.И. Эверестова ыытта:  «Инни-

китин сурунаалбытын нуучча-

лыы тылбаастыахпытын баҕа-

рабыт. Бу аныгы технология, ин-

тернет сайдыбыт үйэтигэр Нам-

тан төрүттээх, Намҥа үлэлии 
сылдьыбыт иккис дойду оҥосту-

бут дьон республикаҕа, атын ре-

гионнарга, омук сиригэр олорор 
биир дойдулаахтарбыт улуус 
сонунун көрө-истэ сырыттын-

нар диэн санааттан электроннай 
көрүҥүн оҥоруохпутун баҕара-

быт», - диэн баҕа санаатын эттэ. 
Сардаана Игнатьевнаны «Дал-

бар хотун» сурунаал редактора 
Галина Ивановна Полускина, 
улуустааҕы библиотечнай си-

тим директора Майя Романовна 
Софронова уонна Нам улууһу-

гар Омбудсмен представителэ 
Ольга Николаевна Протопопова 
эҕэрдэлээтилэр, алгыс тылларын 
анаатылар. 

Улууска туризм сайдар кэ-

скилин туһунан «Песчаная го-

ра» турбаза директора Ю.П. 

Ермолаев уонна Т.С. Слепцова 
«Якутская усадьба» бырайы-

агын презентациялара улахан 
сэҥээриини ыллылар. Юрий 
Прокопьевич кэлбит дьоҥҥо ту-

һаайан «Туризм Нам улууһугар 
– кэскиллээх салаа, манна элбэх 
буолан кластерынан тэҥҥэ үлэ-

лиир ордук көдьүүстээх. Били-

гин тас дойдуга сынньанар ыа-

раата, оттон биһиги өҥөлөрбүтүн 
нэһилиэнньэҕэ утары баран чэп-

чэтэбит», - диэн бэлиэтээтэ. 
 Бу дьоро киэһэни Хамаҕат-

та талааннаах ыччаттара Анна 
Тытыгынаева уонна Сандр На-

ходкин ыллаан-туойан киэр-

гэттилэр. Визажист, «Невские 
берега» Россиятааҕы күрэс кыт-

тыылааҕа, V степеннээх дипло-

мант Эльвира Гуляева моделла-

ра, талааннаах иистэнньэҥнэр, 
модельердар Лия Гоголева уон-

на Саргылаана Аржакова тик-

пит таҥастарын көрдөрдүлэр. 
Бырааһынньыгы эстрада сулу-

стара Евгений Прокопьев уонна 
Тахмина эҕэрдэ ырыаларынан 
түмүктээтилэр. 

Кэлбит дьон астына-дуоһуйа 
сынньанан, элбэҕи билэн-көрөн 
тарҕастылар. Ол эрэн, инни-

китин маннык тэрээһиннэргэ 
предпринимателлэр көхтөөх 
кыттыыны ылалларыгар, сана-

аларын аһаҕастык этэллэри-

гэр ыҥырабыт. Дьоппуон омук 
бизнесменнэрэ бэйэ-бэйэлэрин 
кытта атааннаспаттар, «Тойо-

та», «Ниссан», «Мицубиси» мас-

сыына оҥорор собуоттар бары 
эйэ-дэмнээхтик, өйөһөн, өй-

дөһөн үлэлииллэрин түмүгэр 
рыногы тэҥинэн үллэстэллэр, 
хас биирдиилэрэ сайдар кыаҕы 
толору туһаналлар. Билигин 
бэрт былдьаһар, клиент был-

дьаһан өстөһөр кэм ааспыта, 
бэйэ-бэйэни ситэрсэн, толорсон, 
көмөлөсүһэн үлэлиир, үүнэр-
сайдар кэм кэллэ. Бииргэ буо-

луохпут – барыны кыайыахпыт.
Координационнай сэбиэт 

пресс-сулууспата

БИИРГЭ БУОЛУОХПУТ – 
БАРЫНЫ КЫАЙЫАХПЫТ

Бэлиэ түгэн

Аҕабыт колхознай тутуу ветерана, 
сэбиэскэй партийнай үлэһит Аргунов 
Николай Константинович 1907 сыллаах-

ха Нам улууһугар I Хомустаах нэһилиэ-

гэр дьадаҥы бааһынай дьиэ кэргэнигэр 
төрөөбүтэ. Аҕабыт оскуолаҕа үөрэммэтэ-

ҕэ. Бэйэтэ иһиттэн сайдыылаах буолан, 
ааҕарга-суруйарга үөрэммитэ. 1928 сыл 
сэтинньитээҕи сэбиэттэр быыбардары-

гар талыллан Муччуку нэһилиэгин сэ-

биэтин председателинэн икки сыл «Чо-

моорко» колхуоска үлэлээбитэ. Сотору 
кинини колхуос секция инструкторынан 
анаабыттара.

1931 сыллаахха пар-

тияҕа киирбитэ.  Ин-

структордыы сырытта-

ҕына эмиэ «Чомоорко» 
колхуоһугар салайар 
үлэҕэ ыыппыттара. 1933 
сыллаахха муус устар-

га партия уобаластааҕы 
комитета Аллайыаха 
оройуонугар партийнай 
ячейка секретарынан 
ыыппыта. Манна 4 сыл 
устата сэбиэскэй пар-

тийнай үлэлэргэ үлэ-

лээбитэ. 1937 сыллаах-

ха алтынньыга партия 
уобаластааҕы комитета 
Кэбээйи оройуонугар 
салайар үлэҕэ ыыппыта. 
Кини Кэбээйи оройуону-

гар 7 сыл үлэһиттэр де-

путаттарын оройуоннаа-

ҕы сэбиэтин исполкомун 
эргиэҥҥэ сэбиэдиссэйи-

нэн үлэлээбитэ. Манна олордоҕуна сэрии 
саҕаламмыта.

Кини баҕа өттүнэн сэриигэ барарга 
көрдөспүт. Онон, 1944 сыл бэс ыйыгар 
аармыйаҕа ыҥырыллан, Иркутскай уо-

баласка Мальтаҕа байыаннай бэлэмнэ-

ниигэ үөрэммитэ. 1945 сыл олунньу 20 
күнүгэр фроҥҥа баран I Украиннааҕы 
фроҥҥа 100 №-дээх гвардейскай стрел-

ковай дивизияҕа 1349 полкатыгар сулу-

успалаабыта. Брест куораты босхолоһон, 
Берлинтэн арҕаа Дрезден куорат иһин 
кыргыһыыга кыттыыны ылбыта. «Кыай-

ыы күнүгэр Берлин, Дрезден куораттар 
икки ардыларыгар баар этибит, үөрүү-

лээх, өрө көтөҕүллүүлээх строй колон-

натыгар Кыайыыны биллэрэр митинг 
буолбута. Үйэ саас тухары умнуллубат 
үөрүү буолбута. Онтон салгыы Чехосло-

вакиянан, Венгриянан сатыы Кыайыы 
походун оҥорбуппут» - диэн кэпсиирэ. 
Аҕабыт Берлиҥҥэ тиийэ сэриилэспитэ, 
бааһыран госпитальга киирэн үтүөрэн 
баран Венгрия уонна Чехословакия ку-

ораттар дэриэбинэлэрин босхолоспут.
1945 сыл ахсынньытыгар «Хорсу-

нун иһин», «Германияны кыайыы иһин» 
мэтээллэрдээх урут үлэлээбит Кэбэ-

эйитигэр кэлбитэ. Манна райсовет ис-

полкомун мобилизационнай отделыгар 
сэбиэдиссэйдээбитэ. Сотору төрөөбүт 
нэһилиэгэр I Хомустаахха кэлэн, нэһи-

лиэк сэбиэтин председателинэн быыбар-

данан, 2 сыл үлэлээбитэ. 
1947 сыллаахха Николай 
Константиновиһы «Кы-

һыл Партизан» колхуос 
председателинэн быы-

бардаабыттара. Манна 
7 сыл председателлээ-

битэ, кэлин ыскылаат 
сэбиэдиссэйинэн, сылгы 
табаарынай ферматын 
сэбиэдиссэйинэн, балык 
биригээдэтин биригэдьи-

иринэн үлэлээбитэ.
Кэлин «Нам» совхоз-

ка фермаҕа сүөһүлэр 
э б и и  а һ ы л ы к т а р ы н 
оҥорооччунан үлэлии 
сылдьан, ыалдьан уурай-

быта. Ханна үлэлиирин 
былаһын тухары Ни-

колай Константинович 
биир бастыҥ үлэһитинэн 
биллэр этэ. Кини олоҕо, 
үлэтэ бииргэ үлэлээбит 

табаарыстарыгар, оҕолоругар холобур 
буолар.

Кэргэнинээн Варвара Дорофеевналы-

ын дьоллоох олоҕу олорбуттара. Хас да 
оҕоломмуттарыттан билигин икки уола 
олоҕун салҕыыллар. Кыайыы 70 сыллаах 
үбүлүөйүн улахан уола Леонград Ни-

колаевич 75 саастаах көрсөр, инбэлиит. 
Оҕо эрдэҕиттэн колхуос, совхоз үлэтигэр 
илиинэн от оттоон, мас мастаан, хотон ис-
тас үлэтигэр үлэлээн, сайынын Партизан 
отделениетын биир бастыҥ, Саха рес-

публикатын биллиилээх оҕуруотчутугар 
А.А. Парниковка үрдүк таһаарыылаах-

тык пенсияҕа тахсыар диэри үлэлээбитэ.
Кыра уола Николай Николаевич 65 

саастаах көрсөр. Хамаҕатта орто оскуо-

латын ситиһиилээхтик үөрэнэн бүтэрэн, 
Партизаныттан харыс да халбарыйбак-

ка, механизаторынан үлэлээн пенсияҕа 
тахсыбыта. Республикаҕа биллэр отчут 
Е.А. Протопопов звенотугар, олохтоох 
ОДьКХ-гар үтүө суобастаахтык, таһаа-

рыылаахтык үлэлээн пенсияҕа олорор. 
Николай Николаевич кэргэннээх, икки 
оҕолоох. Кэргэнэ Розалия Егоровна 42 
сыл стажтаах педагогическай үлэ вете-

рана, ол иһигэр 31 сыл детсадка иитээч-

чинэн, 9 сыл нэһилиэк сэбиэтигэр секре-

тарынан үлэлээбитэ. Кыыһа Ефросинья 
Николаевна үрдүк үөрэхтээх детсад ии-

тээччитэ, кэргэннээх, икки оҕолоох. Уола 
Илья Николаевич Нерюнгрига олорор, 
үлэлиир.

Николай Константинович 1966 сыл-

лаахха ыалдьан өлбүтэ. Кини туһунан 
биир үөлээннээхтэрэ, Партизан нэһи-

лиэгин олохтоохторо үтүө тылларынан 
ахтан ааһаллар.

Р.Е. АРГУНОВА, 
кийиитэ, Партизан

«Учуутал үөрэнэрин тухары 
учуутал» диэн мээнэҕэ эппэттэр. 
Кырдьык, аныгы кэм учуутала 
ыыра киэҥ, билиитэ дириҥ, ха-

амыыта тэтимнээх буоллаҕы-

на, үөрэтэр оҕотун кутун тутар, 
сайыннарар. Улуустааҕы үөрэх 
управлениетын начальнига О.Н. 
Протопопов, методическай от-

дел сэбиэдиссэйэ М.С. Игнатье-

ва көҕүлээһиннэринэн уонна 
өйөөһүннэринэн, маннык сана-

аны таба тайанан, республика 
араас муннугуттан — Нам, Гор-

най, Булуҥ, Усуйаана, Дьокуус-

кай куорат учууталлара түмсэн 
Санкт-Петербург куоракка бу 
дьыл олунньу 2-9 күннэригэр 
стажировка чэрчитинэн үөрэ-

нэн, билиибитин хаҥатан кэлли-

бит. Үөрэхпит былаана сүрдээх 
киэҥ хабааннаах, ураты ис хо-

һоонноох, «Модели реализации 
ФГОС в школах: опыт препода-

вания предметных дисциплин. 
Лучшие практики школ Санкт-
Петербурга» диэн ааттаах.

Стажировкабыт үлэтэ Мо-

сква куоракка «Дрофа» кинигэ 
кыһатыгар семинартан саҕалан-

на. Бу семинарга кинигэ кыһатын 
тутаах үлэһиттэрэ үөрэх ки-

нигэлэрин билиһиннэрдилэр, 
үөрэх кинигэтинэн хааччыйыы 
боппуруоһугар тиийэ сиһи-

лии быһаардылар. Саха сирин 
оскуолаларын кытта быһаччы 
үлэлииргэ бэлэммит диэн эрэн-

нэрдилэр.
Санкт-Петербург куорак-

ка тиийэн, уопсайа 4 оскуола, 
үөрэх таһынан үлэ икки киинин, 
Герцен аатынан педагогическай 
университет, технология уонна 
дизайн институтун үлэтин опы-

тын көрдүбүт. Биллэн турар, хас 
биирдии үөрэх тэрилтэтэ баай, 
ураты опыттаах, киһи ааҕан сип-

пэт ситиһиилээх, элбэхтэн аҕы-

йах холобуру бэлиэтээн, сиһи-

лии кэпсиир буоллахха, маннык.
Олунньу 4 күнүгэр, стажи-

ровочнай площадкабыт үһүс кү-

нүгэр, биһиги Санкт-Петербург 
35 №-дээх оскуолатыгар ыал-

дьыттаатыбыт. Манна биһиги-

ни оскуола директора Оксана 
Анатольевна Кусок үөрэ-көтө 
көрүстэ. Кини оскуола история-

тыттан саҕалаан билиҥҥи кэмҥэ 
диэри хайдах үлэлээн-хамсаан 
сылдьалларын билиһиннэрдэ. 

Өр кэмҥэ 8 кылаастаах оскуола, 
хаайыы буолбутун уонна Таня 
Савичева — блокада кэмигэр 
дневник суруйан хаалларбыт 
кыыс үөрэнэ сылдьыбытын ту-

һунан. Оскуола иһинэн кини 
аатынан музей баар эбит. Бу му-

зей уратыта диэн виртуальнайа 
буолар. Манна киирээтиҥ кытта 
барыта электроннай сенсорнай 
таблолар, телевизордар турал-

лар. Наадалаах информацияны 
онно туран көрдөөн булаҕын. Бу 
оскуола английскай тылы ди-

риҥник үөрэтэр эбит. Директоры 
солбуйааччы Фадеева Екате-

рина Агеевна Россия оҕолорун 
ЕГЭ-лэрин бэрэбиэркэлиир ха-

мыыһыйа чилиэнэ эбит. Маны 
таһынан ФГОС аһаҕас уруокта-

рыгар, маастар-кылаастарыгар 
(балльнай-региональнай систе-

ма) сырыттыбыт.
Олунньу 5 күнүгэр Невскэй 

оройуонун 574 №-дээх оскуо-

латыгар ыалдьыттаатыбыт. Се-

минарбыт «Реализация ФГОС 
нового поколения» диэн аатта-

нан олус үчүгэйдик үлэлээтибит. 
Директор — Волкова Марина 
Александровна 8 сылын дирек-

тордыыр, эдэр, ол гынан баран, 
опыттаах киһи оскуола хай-

дах быһыылаахтык үлэлиирин, 
ФГОС хаһан киирбитин, оскуо-

ла кимнээҕи кытта үлэлэһэрин 
билиһиннэрдэ.

Докумуоннара (сурунаал, 
дневник) — барыта электроннай. 
Кумаааҕы докумуону умнубуп-

пут ыраатта дииллэр. 85 каби-

нет интерактивнай дуоскалаах, 

икки мобильнай компьютернай 
кылаас баар эбит. Оҕолор нууч-

ча тылын таһынан, финскэй, 
итальянскай, английскай, китай-

скай тылы үөрэтэллэр эбит. Бу 
тыллары үөрэтэр куруһуоктар 
төлөбүрдээхтэрин туһунан кэп-

сээтилэр. Оскуола иһинэн 56 
босхо куруһуок, «Открытая шко-

ла» диэн программа, социальнай 
партнерство (бизнес үөрэхтээ-

һин, бизнес сэбиэт). Сылга биир-

дэ оскуолаҕа Санкт-Петербург 
куорат биллэр бизнесменнэрэ 
кэлэн араас идея уган, оҕолорго 
интэриэһинэй үлэлэри, бырайы-

актары тэрийэллэр эбит. Бу ос-

куоланы инновационнай оскуола 
диэн ааттыахха наада. Тоҕо ди-

этэр, манна олус элбэх интэриэ-

һинэй бырайыактар үлэлиил-

лэр эбит: бизнес үөрэхтээһин, 
китайскай бырайыак (оскуолаҕа 
араас китайскай бырааһынньык-

тар буолаллар, куонкурустары 

тэрийэллэр, Кытайга үөрэнэ ба-

раллар. Бырайыак ахсыс сылын 
үлэлиир. Бастакы кылаастан са-

ҕалаан кытай тылын үөрэтэллэр 
эбит. Куруһуок нэдиэлэҕэ үстэ 
буолар. Ыйга 1500 солк. төрөппүт 
төлүүр), итальянскай, финскэй 
бырайыактар (2 сылын үлэлиир), 
космическай бырайыак («Галак-

тика» бырайыак, «Чтение» лите-

ратурнай кафе).
Санкт-Петербург куорат 

үөрэҕин эйгэтин биир суолта-

лаах сорҕото — оҕону дэгиттэр 
сайыннарар үөрэх тэрилтэлэ-

рэ. 167 сыл анараа өттүгэр ту-

туллубут Аничков дыбарыас 

— билигин оҕо айар дыбарыаһа. 
Манна 15000 оҕо дьарыктанар 
эбит, ону тэҥэ Аничков лицей 
160 үөрэнээччилээх. Бу дыба-

рыас үлэтигэр киһи сэргиирэ, 
сөҕөрө да сүрдээх элбэх. Холо-

бур, космонавтика кулууба идэҕэ 
туһаайан уолаттары уһуйар, ха-

аччыллыыта барыта аныгылыы 
— компьютернай телескоп, спут-

ник, зонд, авиационнай кылаас 
тэрилэ. Онон оҕолор сөбүлүүр 
кулууптарын, куруһуоктарын 
талан эбии дьарыктанар усулуо-

буйалара бэркэ быһаарыллыбыт.
Биир сонун бырайыак олох-

хо киирэн, үгүс оҕо, төрөппүт, 
учуутал, иитээччи сэҥээриитин 
ылыан ылбыт эбит. Ол «Кидбург» 
диэн идэҕэ туһаайар бырайыак. 
Манна оҕо талбыт идэтигэр үөрэ-

нэр, такайыллар. Араас үлэҕэ 
үлэлээн, идэ ис куорматын билэн, 
салгыы быһаарынарыгар бу бы-

райыак төһүү күүс буолар. «Кид-

бург» устун хааман иһэн киһи 
сатаабата суох диэҥҥэ итэҕэйэр, 
ол курдук далааһыннаахтык, 
интэриэһинэйдик бу бырайыак 
үлэлиир.

Санкт-Петербург куорат 
— дойдубут культурнай киинэ 
буолан, ураты тыыннаах, хас 
хардыыҥ, хаамыыҥ историяны 
кытта ситимнээх. Онон үөрэҕи 
кытта сынньалаҥы дьүөрэлээн 
Эрмитажка, А.С. Пушкин музей-
дьиэтигэр, Аничков дыбарыаска, 
Александрийскай театрга сы-

рыттыбыт. Дьэ, ити курдук, биир 
нэдиэлэ биллибэккэ ааста.

Билиҥҥи кэм сүрүн ирдэ-

билэ — үөрэх стандартарын 
олоххо киллэрэн, таба туһанан 
оҕону иитии-үөрэтии. Санкт-
Петербург оскуолаларын опы-

тын, учуутал үлэтигэр тут-

тар араас ньымаларын сэргии 
көрдүбүт, уруок хаамыытын, 
оҕо үөрэнэр усулуобуйатын та-

быгастаахтык тэрийэр көдьүү-

һүн сэҥээрдибит. Инникитин 
да бу курдук учуутал ыырын 
кэҥэтэр сыаллаах, үөрэх та-

һымын үрдэтэр араас бырайы-

актары олоххо киллэриэхтэрэ 
дии саныыбыт, сонун тэрээһини 
өйүүбүт уонна стажировка тэ-

рийээччилэригэр О.В. Мининаҕа, 
П.А. Бавинаҕа, Н.А. Шиловаҕа, 
В.Н. Харитоноваҕа, О.Н. Прото-

поповка, М.С. Игнатьеваҕа мах-

танабыт.
Н.В. ШЕЛКОВНИКОВА, 

Түбэ орто оскуолатын саха 
тылын уонна литературатын 

учуутала, 
А.М. ПОПОВА, Нам улууһун 

Н.С. Охлопков аатынан 
гимназиятын учуутала

Москва, 10 марта 2015 года. В законо-

дательство, регламентирующее получение 
сертификата на материнский капитал и 
выплату его средств, внесены измене-

ния. Соответствующий закон подписал 
президент РФ Владимир Путин 9 марта 
2015 года.

Теперь средства материнского капита-

ла не могут быть направлены на погаше-

ние основного долга и уплату процентов 
по займу на приобретение (строительство) 
жилого помещения, если договор займа 
был заключен с микрофинансовой орга-

низацией.
В соответствии с законодательством, 

договор займа на приобретение или стро-

ительство жилого помещения владелица 
сертификата или ее супруг могут заклю-

чить с кредитной организацией, кредит-

ным потребительским кооперативом или 
иной организацией, которая осуществля-

ет предоставление ипотечного займа на 
приобретение или строительство жилья, 
за исключением микрофинансовых орга-

низаций.
Изменения в законодательстве также 

устанавливают дополнительные требова-

ния к жилищным потребительским коопе-

ративам. Отныне средства материнского 
капитала в счет уплаты вступительного 
или паевого взноса можно направлять, 
если кооператив осуществляет свою де-

ятельность не менее трех со дня государ-

ственной регистрации.
Помимо этого изменения в законо-

дательстве наделяют территориальные 
органы Пенсионного фонда правом про-

верять факт выдачи соответствующими 
органами представленных заявителем до-

кументов. В соответствии с действовавшим 
ранее законодательством, территориаль-

ный орган ПФР проверял достоверность 
сведений в представленных заявителем 
документах только при выдаче государ-

ственного сертификата на материнский 
капитал. При этом между моментом по-

лучения сертификата на материнский 
капитал и распоряжением его средствами 
могло пройти длительное время.

Улуу Кыайыы 70 сылын көрсө

ОЛОІУН ТУХАРЫ 
САЛАЙАР ҮЛЭІЭ

Үөрэх эйгэтигэр

НАМ УЧУУТАЛЛАРА 
САНКТ-ПЕТЕРБУРГ КУОРАККА

Это интересно

МАТЕРИНСКИЙ 
КАПИТАЛ НЕ МОЖЕТ 

БЫТЬ НАПРАВЛЕН 
НА ПОГАШЕНИЕ 

ЗАЙМОВ, ВЗЯТЫХ В 
МИКРОФИНАНСОВЫХ 

ОРГАНИЗАЦИЯХ

УЛУУ КЫАЙЫЫ
Кыайыы 70 сылынан уонна 
«Сэрии сылларын оҕолоро»  

түмсүү тэриллибитинэн
Үрүҥ күн Сталин сирдьиппит
Үгүс мөлүйүөн сүрэҕи түмэн,
Соҕотох Сэбиэт былааһын сириэдитэн
Сомоҕо күүс буолуубутун ситиспит.

Ардай арҕаа ньиэмэс фашиһа,
Аан дойдуну аймаан ааҥнаабыт айыы-

тыгар
Арҕаҕар тиэрэ көтөн, аһара түһэн -
Арҕаа Дьоппуруопа  

норуоттарын өрүһүйбүппүт.

Көмүскэллээх аҕа көлүөнэм,
Кыргыһыы хонуутугар хоодуоттук 

охсуһан,
Самныбат санааны сандаарыччы
Силэйэн биэрбиккитигэр  

махтал буолуохтун!

Тыылга хотуулаахтык үлэлээн
Кыайыы өрөгөй үөрүүтүн аҕалбыттарга,
Төрүт сиртэн кыраай халлааҥҥа диэри
Нөрүөн-нөргүй буолуохтун!
  
Кыһараҥ, кырыстаах уһун сыллар
Тыыннаах туоһулара — 
«Сэрии сылларын оҕолоро»
Бүгүн тоҕуоруһа түмсэбит.

Ааспыт дьыллар тутааччылара буолан,
Дьоһуннук олорон - 
Өйдүүбүт, сүгүрүйэбит
Киэн туттабыт!

Н.Н. ПЕТРОВ — АРГЫС, 
«Сэрии сылларын оҕолоро» 

түмсүү чилиэнэ, 
Нам улууһун Ытык киһитэ

 «Эҥсиэли» хаһыат
 РИС талылынна, таҥылынна

уонна бэчээттиир сыаҕар бэчээттэннэ.
Аадырыһа: Нам сэл. Заложная уул. N4
Формата А3. Кээмэйэ 1,0 бэчээт. лиис

Көҥүл сыананан атыыланар
Индексэ — Р0005. Тираһа — 1822

Бэчээккэ илии баттаныытын графига —
 12:00 ч. 17.03.2015 с.

Бэчээккэ илии баттанна —11:20 ч. 17.03.2015 с.

И.С. Гаврильев аатынан 1 №-дээх Нам орто 
оскуолатын учууталыгар, убаастыыр коллегабыты-
гар Рехлясова Лидия Степановнаҕа, аймахтарыгар 
таптыыр сиэн быраата, оскуола выпускнига

РЕХЛЯСОВ Павлик
бу орто дойдуттан соһумардык суох буолбутунан 
дириҥ кутурҕаммытын биллэрэбит.

Оскуола коллектива, профсоюһа, 
администрацията

И.С. Гаврильев аатынан 1 №-дээх орто оскуола-
тын математика учууталыгар, дьүөгэбитигэр Рех-
лясова Лидия Степановнаҕа, бары аймахтарыгар 
таптыыр сиэн быраата

РЕХЛЯСОВ Павлик
бу орто дойдуттан соһумардык суох буолбутунан 
дириҥ кутурҕаммытын биллэрэбит.
Математика, физика холбоһуга, дьүөгэлэриҥ

Убаастыыр дьоммутугар Рехлясов Валентин 
Степановичка,Надежда Захаровнаҕа, кинилэр оҕо-
лоругар, хаан-уруу чугас аймахтарыгар убайдара, 
бырааттара, Нам с. олохтооҕо

РЕХЛЯСОВ
Павел Дмитриевич

эдэр сааһыгар хомолтолоохтук орто дойдуттан 
барбытынан дириҥ кутурҕаммытын тиэрдэбит.

Т.Г. Евсеева, Р.Г., Г.Г. Новгородовтар

Күндү, таптыыр кыыһым, эдьиийбит, балтыбыт
ЛУКИНА

Надежда Николаевна
б.дь. кулун тутар 12 күнүгэр ыараханнык ыалдьан 
эдэр сааһыгар күн сириттэн барбытын дириҥник 
курутуйан туран иһитиннэрэбит.

Аҕата, балта, эдьиийдэрэ, убайдара, 
бырааттара

Ытыктыыр убайбытыгар Лукин Николай Ивано-
вичка, балтыбытыгар Варвара Ивановнаҕа, чугас 
дьонугар кыыһа, балтылара, эдьиийдэрэ

ЛУКИНА Надя
уһун, ыарахан ыарыыттан эдэр сааһыгар күн сирит-
тэн барбытынан дириҥ кутурҕаммытын тиэрдэбит.

Аймахтара Кыһыл-Дэриэбинэттэн 
Евстафьевтар

Убаастабыллаах учууталбыт ОЛЬГА  ВАСИЛЬЕВНА!

Тоҕусуон сааскын томточчу туолбут үөрүүлээх 
үбүлүөйгүнэн уоттаах-төлөннөөх эҕэрдэ ыытабыт!

Баҕарабыт оҕолоруҥ, сиэннэриҥ тапталларынан 
угуттанан, олоххо ситиһиилэрин үөрүүтүн үллэстэн, 
дьоллоохтук, доруобайдык сүүс сааскар дылы 
сүһүөххэр сырыт диэн алгыыбыт.

Аҕыс уон саастарын ааспыт үөрэнээччилэриҥ 
Пелагея Даниловна Баишева, Мария Егоровна 

Эверстова

Бэйэтэ хаамар техникалары, 
трактордары уонна прицептэри 

2015 сылга техническэй 
туруктарын көрүү 

ГРАФИГА
№  Күнэ-дьыла  Нэһилиэнньэлэр
1 25.03.2015 с.  Көбөкөн, Фрунзе
2 26.03.2015 с.  Арбын
3 30.03.2015 с.  Искра
4 31.03.2015 с.  Салбаҥ
5 01.04.2015 с.  Таастаах
6 02.04.2015 с.  Хатас
7 03.04.2015 с.  Никольскай
8 06.04.2015 с.  Түбэ
9 07-08.04.2015 с. Хатырык, Маймаҕа
10 09.04.2015 с.  Бөтүҥ
11 13-14.04.2015 с.  Тумул
12 15-16.04.2015 с.  Ымыйахтаах
13 20-21.04.2015 с.  Кыһыл-Сыыр
14 22-23.04.2015 с.  Кириэс-Кытыл
15 28-29.04.2015 с.  Аппааны
16 30.04.2015 с.  Партизан

17 12.05.2015 с.
«Быйаҥ» ХЭО, 
«Намкоммунтепло-

энерго» ААО

18 19.05.2015 с. «Суол» ХЭО, «Лен-

скэй нэһилиэк» МТ

19 25.05.2015 с.
Педколледж, 
«Намгазстрой» 
ХЭО ПМК

20
30.04.-
31.05.2015 с.
Бээтинсэ ахсын

Чааһынай бас би-

лээччилэр, тэрил-

тэлэр

Техническэй көрүүлэр адми-

нистрациялар хонтуораларыгар 
график быһыытынан сарсыарда 
9 чаастан ыытыллар, маны та-

һынан техниканы регистрация-

лааһын, учуоттан устуу, даста-

бырыанньа уларытыыта оҥо-

һуллар. Оҥоһуллар өҥөлөр иһин 
төлөнөр госпошлина:

— техниканы регистрациялаа-

һын госномер бэриллэр буолла-

ҕына — 2350 солк.
— техниканы регистрация-

лааһын госномер биэрбэккэ эрэ 
— 850 солк.

— техническэй көрүүнү ыы-

тыы, көҥүл биэрии иһин — 400 
солк.

— техниканы учуоттан устуу 
— 350 солк.

— трактористар дастабырыан-

ньаларын уларытыы — 500 солк.
Госпошлина сбербааҥҥа тө-

лөнөр
УФК по РС(Я) «Главго-

стехнадзор при Правительстве 
РС(Я)

ИНН 143502323  
 КПП 143501001

Номер счета получателя 
40101801000000100002

Наименование платежа 
ГОCПОШЛИНА

Код бюджетной классифика-

ции 35210807142011000110
Код ОКТМО 98635000

ГБУ ДО РС(Я) «РСДЮСШ» 
в с. Намцы проводит открытый 
конкурс разработки Эмблемы 
школы. Сроки проведения кон-

курса с 12.03.2015 по 02.04.2015 г., 
итоги конкурса будут подведены 
03.04.2015 г.

В конкурсе могут принять 
участие все желающие, каждый 
участник может выставить на 
конкурс не более 3 эмблем.

Выдвижение разработок на 
конкурс осуществляется путем 
отправления заявки с приложе-

нием эмблемы и кратким описа-

нием разработки.
* На электронный адрес 

rsduss_nam@mail.ru указанием 
в качестве темы названия кон-

курса;
* Непосредственно в КСК 

(приемная каб. 216, тел. 42-0-
42) художественный материал 
и электронная версия эмблемы.

Требования к конкурсным 

работам:
* Эмблема должна стать 

опознавательным и представи-

тельским знаком ГБУ ДО РС(Я) 
«РСДЮСШ» в с. Намцы;

* Эмблема должна отражать 
специфику школы (такие виды 
спорта как легкая атлетика, во-

лейбол, шашки) и территориаль-

ное месторасположение;
* Эмблема должна содержать 

в себе такие цветовые гаммы как: 
синий, белый, красный, зеленый;

* Графический знак должен 
быть красочным, привлекающим 
внимание, с простыми понятны-

ми образами, он может включать 
в себя написание юридического 
наименования школы (ГБУ ДО 
РС(Я) «РСДЮСШ» в с. Намцы) 
либо текстовых и цифровых ука-

заний на год образования школы 
— 2015 г. и изображение  — гра-

фический символ. Этот логотип 
будет сопровождать все меро-

приятия и промо-материалы в 
рамках проводимых мероприя-

тий, участий в соревнованиях и 
конкурсах.

Победитель по итогам кон-

курса получает годовой абоне-

мент на посещение тренажерного 
зала и универсального зала на 
247 посещений.

® Центр недвижимости «Ал-

гыс» предоставляет весь спектр 
услуг по операциям в сфере 
недвижимого имущества. От-

личительной чертой от других 
агентств работающих в сфере 
недвижимости является прода-

жа квартиры по цене собствен-

ника (на вторичном рынке), тем 
самым ускоряем процесс купли-
продажи.

Нашему клиенту предостав-

ляется бесплатный Алгыс-Бла-

гословение, Освящение по очи-

щению приобретенного, либо 
продаваемого имущества. Каж-

дый клиент центра недвижимо-

сти «Алгыс» будет пользоваться 
Дисконтной картой, с возможно-

стью получения скидок от пар-

тнеров нашей компании (скидка 
от 2-10%). Нашими партнерами 
являются магазины товаров и 
услуг для дома и семьи.

Предоставляемые услуги 
центра недвижимости «Алгыс»:

*Бесплатные консультации 
по продаже и покупке недви-

жимости
* Оформление и подбор ипо-

течной программы (7 ведущих 
банков РФ)

* Продажа недвижимости по 
ценам собственников (0%) на вто-

ричном рынке
* Продажа недвижимости 

в новостройках, на первичном 
рынке

* Проведение оценки недви-

жимости, страхованию
* Формирование базы продав-

цов недвижимости по цене соб-

ственника и помощь в продаже
* Подбор недвижимости для 

покупки
* Составление и сопровожде-

ние договоров купли-продажи и 
представление интересов кли-

ента в Управлении Росреестра 
по РС(Я)

* Сбор документов, необхо-

димых для оформления сделки 
и сопровождение

Наш адрес: г. Якутск, 
ул. Ф. Попова, 2/2, офис 1, тел. 

70-66-22, 8914-286-8170

• Получить консультацию о со-

стоянии рынка недвижимости 
в г. Якутске
• Получить одобрение на ипо-

течный кредит Сбербанка за 2 
дня

• Выбрать оптимальный вариант 
«цена – качество» 
• Купить квартиру в г. Якутске 
И все это не выезжая за преде-

лы родного населенного пункта?
Компания «Ваш риэлтор» по-

может Вам в решении этих во-

просов!
• Большая база квартир
• Прием заявок на получение 
ипотечного кредита
• Сопровождение сделки «от А 
до Я» 
• Гарантия «юридической чи-

стоты»
РС(Я), г. Якутск, 

ул. Лермонтова, д. 38, офис 8.
8(4112)25-06-06, 
8(984)118-76-89, 
8(914)298-28-28

Саха республикатын «Саха-

бэчээт» автономнай тэрилтэтэ 
штаты таһынан үлэһиттэргэ — 
«Сахабэчээт» улууска бэрэстэ-

биитэлигэр наадыйар.
«Сахабэчээт» улууска бэ-

рэстэбиитэлэ тэрилтэ аатыт-

тан «Забота-Арчы», «Илкэн» 
хаһыаттарга, «Далбар Хотун», 
«Чолбон», «Полярная звезда» 
сурунаалларга сурутууну ыы-

тыыны сүрүннүүр. Улуус уонна 
нэһилиэктэр баһылыктарын, ак-

тыыбын, муниципальнай уонна 
общественнай тэрилтэлэр са-

лайааччыларын, олохтоох ха-

һыаттар редакцияларын кытта 
үлэлэһэр.

«Сахабэчээт» улууска бэ-

рэстэбиитэлэ уонна тэрилтэ ик-

ки ардыларыгар үлэ төлөбүрүн 
туһунан дуогабар түһэрсиллэр. 
«Сахабэчээт» улууска бэрэстэ-

биитэлигэр анал дастабырыан-

ньа туттарыллар.
«Сахабэчээт» автономнай 

тэрилтэни кытта үлэлиэн баҕа-

лаахтар улуускут хаһыатын ре-

дакциятыгар эбэтэр Дьокуускай 
куоракка маннык телефоннарга 
билсиҥ:

Сайдыыга директор — Сы-
ромятников Владимир Инно-
кентьевич, 42-59-53, 8-924-663-
30-48

Реклама-коммерция салаата, 
Яковлева Лира Яковлевна, 34-
18-16, 8-924-469-62-18

Требуются на производство в 
Хангаласском улусе:

 - ВОДИТЕЛИ
Требования: молодой человек 

до 40 лет с водительским удосто-

верением категории В (можно и 
С),пунктуальный, способный хо-

рошо ориентироваться в городе и 
исправлять мелкие неисправно-

сти в автомашине, сан.книжка с 
допуском к работе.

Обязанности: общение с про-

давцами, развозка хлебобулоч-

ных изделий по магазинам.
Зарплата от 25-60 т.р, соц.па-

кет, работает столовая, есть душ.
График работы от 4 до 6 дней 

выходных в месяц.
- МЕХАНИКИ
Требования:  ответствен-

ный молодой человек с знанием 
устройства автомашины, ходо-

вой части, желательно знание 
мотора и электрики автомашины.

Обязанности: ремонт авто-

машин.
- ПЕКАРИ, КОНДИТЕРЫ
Требования:  Ответствен-

ность, умение работать в ко-

манде, энергичность, желание, 
можно без опыта работы, воз-

раст от 23 до 38. При себе иметь 
санкнижку.

График работы сутки через 
два, соц.пакет, работает столо-

вая, есть душ.
Тел. 8-914-22-15-333

 (отдел кадров)

Уважаемые родители и 
выпускники начальных школ 

улуса!
Намская улусная гимназия 

им. Н.С. Охлопкова объявляет о 
приеме обучающихся в 5 кл. на 
2015-16 уч.г. 14 марта, в субботу, 
в 14 ч., приглашаем всех желаю-

щих поступить в нашу гимназию 
на «День открытых дверей». 24 
марта с 9 ч. проводятся вступи-

тельные экзамены по русско-

му языку и математике. Прием 
проводится по 3 направлениям: 
физико-математическое, гума-

нитарное и естественно-научное.
Администрация

® Строим дома, гаражи, 
бани и т.д. из своего материа-

ла 6х6 от 300 т.р. быстро, ка-

чественно (ИП Дьячковский).

Тел. 89659989245

ИЇИРЭХ ТЫЛЛАР

Бөтүҥ нэһилиэгин олохтооҕо
ЛУКИНА

Надежда Николаевна
эдэр сааһыгар ыарахан ыарыыттан күн сирит-
тэн барбытынан аҕатыгар, балтыгар, эдьиий-
дэригэр, аймахтарыгар дириҥ кутурҕаммытын 
тиэрдэбит. Аһыыгытын тэҥҥэ үллэстэбит.

Бөтүҥ нэһилиэгин дьаһалтата уонна 
депутаттара, инбэлииттэр сэбиэттэрэ

Күндүтүк саныыр дьүөгэбит
НАДЕНЬКА

соһуччу ыалдьан күн сириттэн барбытыгар 
ийэтигэр Варвара Ивановнаҕа, аҕатыгар Нико-
лай Ивановичка, балтыгар Розаҕа, кэргэнигэр 
Айаалга уонна чугас аймахтарыгар дириҥ ку-
турҕаммытын тиэрдэбит.

Суздаловтар, Иевлевтэр

Выражаем глубокое соболезнование нашей 
коллеге Ксении Михайловне и ее родственни-
кам по поводу кончины горячо любимой сестры

ДАНИЛОВОЙ
Светланы Михайловны.

Скорбим вместе с вами.
Коллектив МБДОУ «ЦРР д/с № 7 

«Туллукчаан»

Граф Биэрэгин Ытык киһитэ, үлэ, тыыл 
ветерана

ОЛЕСОВА
Евдокия Николаевна

күн сириттэн барбытынан кини уолугар, Затон 
оскуолатын учууталыгар Мальцев Григорий 
Петровичка, кэргэнигэр, оҕолоругар, бары ай-
махтарыгар дириҥ кутурҕаммытын тиэрдэбит.

Затон оскуолатын коллектива уонна 
профкома

Күндү саҥаспыт
СОФРОНОВА 

Варвара Ивановна
ыарахан ыарыыттан күн сириттэн күрэммитинэн 
оҕолоругар, сиэннэригэр, хос сиэннэригэр ди-
риҥ кутурҕаммытын тиэрдэбит.

Хамаҕаттаттан, Намтан Софроновтар

РАСПОРЯЖЕНИЕ 
от 16.01.2015 №2.1-4-11

О проведении санитарного 
двухмесячника по очистке и 

благоустройству  на территории 
МО «Ленский наслег»

В соответствии с Федеральным 
законом от 06.10.2003 г. №131-ФЗ 
«Об общих принципах организа-

ции местного самоуправления в 
РФ», в целях выполнения требо-

ваний Федеральных законов от 
30.03.1999 г. №52-ФЗ «О санитар-

но-эпидемиологическом благопо-

лучии населения» и от 24.06.1998 
г. №89-ФЗ «Об отходах производ-

ства и потребления», от 10.01.2002 
г. №7-ФЗ «Об охране окружающей 
среды», РАСПОРЯЖАЮСЬ:

1. Объявить санитарный двух-

месячник по санитарной очистке 
территории МО «Ленский наслег» 
с 16 марта по 15 мая 2015 года, в 
двух этапах:

1.1. Первый этап
С 16 марта по 30 апреля 2015 

г. — двухмесячник по санитарной 
очистке территорий населенных 
пунктов Намского улуса:

— вывоз зимних накоплений, 
снега, упорядочение полигонов 
(свалок), упорядочение терри-

торий МКД, установки единых 
мусоросборников на ТБО, септи-

ков для ЖБО, установка летних 
помойниц, надворных туалетов, 
озеленение (посадка цветов), снос 
ветхих зданий.

1.2. Второй этап
С 1 мая по 30 июня 2015 г. двух-

месячник по санитарной очистке и 
благоустройству территорий:

— работа по санитарной очист-

ке, благоустройству территорий: 
снос ветхих зданий, ремонты и ре-

конструкции надворных туалетов, 
строительство и реконструкция 
заборов, тротуаров, палисадников. 
Проведение акарицидных, дезин-

секционных и дезинфекционных 
мероприятий. Очистка водоохран-

ных зон, зон санитарной охраны 
источников хозяйственно-питье-

вого водоснабжения.
12. Контроль исполнения дан-

ного распоряжения оставляю за 
собой.

13. Данное распоряжение всту-

пает в силу с момента подписания.
Глава А.Г. Новгородов

О точных датах проведения  
санитарного двухмесячника и 
обязанностях  узнавайте в адми-

нистрации МО «Ленский наслег»

Нэдиэлэ устата 18 киһи араас эчэйиини ылбыттар. Ол иһигэр 
4 киһи кырбанан. Нам с. регистрацияламмыт бэлиэтэ суох сани-

тарнай УАЗ а/м иһигэр гр. И. уонна гр. Дь. өлөрүөхпүт диэн гр. В. 
уонна гр.-ка И. сааммыттар.  Нам с. Новай уул. баар дьиэ олбуорут-

тан күрдьүккэ кистээбит пакеттаах маҥан бороһуогу (наркотигы) 
булбуттар. Бороһуок бэрэбиэркэҕэ бэриллибит. 09.03.2015 с. 20 ч. 53 
мүн. Нам с. Аммосов уул. олорор маачаха аҕа итирэн баран дьиэтин 
ыспыт, оҕолорун куттаабыт.

10 административнай буруйу оҥоруу түбэлтэтэ таһаарыллыбыт. 
41 административнай боротокуол толоруллубут. Ол иһигэр 22 обще-

ственнай сиргэ итирик сылдьыыга, 5 күлүгээннээһиҥҥэ, 1 төрөппүт 
эбээһинэһин толорботоҕун иһин, 3 саа регистрациятын кэмин кэһии 
иһин, 10 арыгыны иһии иһин.

ГАИ 548 транспорт средствотын бэрэбиэркэлээбит. 87 боротокуол 
толоруллубут. 9 киһи массыынаны итирик ыыта сылдьан тутуллу-

буттар. Ыстарааптыыр сиргэ 24 техника туруоруллубут.

ИДьУО иһитиннэрэр

ӨЛӨРҮҮНЭН КУТТУУЛЛАР


